
2 Bealtaine 2018

BUISÉAD AE  
DON TODHCHAÍ

BAINISTIÚ FÓNTA AIRGEADAIS  
AGUS AN SMACHT REACHTA

CÉN FÁTH A BHFUIL TOSAÍOCHT Á TABHAIRT DON RÉIMSE 
SEO?

GNÉITHE NUA ATÁ SNA TOGRAÍ ÓN GCOIMISIÚN

Is Comhphobal atá bunaithe ar an smacht reachta atá san Aontas Eorpach. Tá sé de chúram ar chúirteanna neamhspleácha 
ar an leibhéal náisiúnta agus Eorpach urramú na rialacha agus na rialachán a chomhaontaíomar le chéile, agus an chaoi 
a gcuirtear i bhfeidhm sna Ballstáit iad, a choimhéad.

De réir na rialacha atá ann faoi láthair, tá dualgas ar na Ballstáit a thaispeáint go bhfuil rialacha agus nósanna imeachta 
daingne acu chun airgead an Aontais Eorpaigh a bhainistiú agus gur leor an méid a chosnaítear maoiniú an Aontais ar mhí-
úsáid agus ar chalaois. Níl aon chóras ann, áfach, a chosnaíonn airgead an cháiníocóra Eorpaigh i gcás ina mbeadh easnamh 
sa smacht reachta i mBallstát. Is iad na breithiúna neamhspleácha a sheasann leis an smacht reachta agus leis an 
deimhneacht dhlíthiúil sna Ballstáit uile, agus iadsan amháin, atá in ann a ráthú gur leor an chosaint a thugtar 
d’airgead as buiséad an Aontais. Tá sé beartaithe ag an gCoimisiún rialacha nua a thabhairt isteach chun buiséad an 
Aontais a chosaint ar rioscaí airgeadais a bhfuil baint acu le heasnaimh ghinearálta sa smacht reachta.

Na rialacha nua atá sa Rialachán atá á bheartú inniu, fágfaidh siad go mbeidh an tAontas in ann a bhuiséad a chosaint 
má dhéanann laigí sa smacht reachta dochar don bhainistiú fónta airgeadais nó do leasanna airgeadais an Aontais nó 
má tá baol ann go ndéanfaidh siad dochar dóibh.

Leis na tograí, tugtar an rogha don Aontas an rochtain ar mhaoiniú an Aontais a fhionraí, a laghdú nó 
a shrianadh ar shlí a bheadh comhréireach le cineál, tromchúis agus raon na n-easnamh. D’fhéadfaí an clásal 
sin a agairt dá mba rud é go raibh easnamh ginearálta maidir leis an smacht reachta i mBallstát áirithe baolach do 
cheann de na nithe seo a leanas:

Dea-fheidhmiú na n-údarás a chuireann buiséad an Aontais i bhfeidhm,

Dea-fheidhmiú fiosrúcháin nó ionchúisimh phoiblí maidir le calaois nó éilliú (caimiléireacht) a bhaineann leis an 
mbuiséad,

An t-athbhreithniú breithiúnach éifeachtach a dhéanann cúirteanna neamhspleácha,

Calaois, éilliú nó sáruithe eile ar dhlí AE a bhaineann leis an mbuiséad a chosc agus a phionósú, nó

Comhar éifeachtach tráthúil leis an Oifig Eorpach Frith-Chalaoise agus le hOifig an Ionchúisitheora Phoiblí 
Eorpaigh.

Ní dhéanfadh an córas atá beartaithe aon dochar do dhaoine aonair a fhaigheann maoiniú faoin mbuiséad, 
ós rud é nach féidir an milleán a chur orthu mar gheall ar easnaimh ghinearálta atá i gcóras an smachta reachta. 
Bheadh oibleagáid ar na Ballstáit i gcónaí na cláir a chur i bhfeidhm agus íocaíochtaí a dhéanamh le mic léinn 
Erasmus, taighdeoirí, an tsochaí shibhialta nó aon fhaighteoirí nó tairbhithe eile den mhaoiniú.

1 Faoin gcóras vótála trí thromlach cáilithe aisiompaithe, meastar go bhfuil an togra ón gCoimisiún glactha ag an gComhairle, ach amháin má chinneann sí 
trí thromlach cáilithe diúltú don togra ón gCoimisiún.

Pacáiste maidir le 
Creat Airgeadais 
Ilbhliantúil tar éis 
2020  
(agus Sásra Smachta 
Reachta do bhuiséad AE 
san áireamh)

An 
Chomhairle 
Eorpach

An 
Chomhairle 
Eorpach

An 
Chomhairle 
Eorpach

An 
Chomhairle 
Eorpach

Cruinniú 
Mullaigh 
Sibiu

02/05 
2018

09/05 
2019

28-29/ 
06/2018

18-19/ 
10/2018

13-14/ 
12/2018

21-22/ 
03/2019

12/09 
2018

Aitheasc an 
Uachtaráin 
Juncker faoi 
Staid an 
Aontais

Is é Airteagal 322 den Chonradh ar Fheidhmiú an Aontais Eorpaigh an bunús dlí leis an togra (le haghaidh Rialacháin), 
airteagal lena leagtar síos na rialacha maidir le bainistiú airgeadais. Ciallaíonn an bunús dlí sin go nglacfaidh Parlaimint 
na hEorpa agus an Chomhairle an togra le chéile, agus go mbeidh an Chomhairle ag gníomhú trí thromlach cáilithe.

Feicfidh an Coimisiún gur 
sásaíodh na coinníollacha 
maidir leis an gclásal 
a agairt

Cuirfidh an Coimisiún 
scéala chuig an 
mBallstát lena 
mbaineann

Sannfar tréimhse 
a bheidh ag an mBallstát 
míniú a chur chuig an 
gCoimisiún. Ní bheidh an 
tréimhse sin níos giorra 
ná mí

Is é an Coimisiún 
a dhéanfaidh an 
cinneadh faoinar 
chóir bearta cosanta 
a fhorchur

Beidh ar an gComhairle 
an cinneadh a ghlacadh 
le vóta trí thromlach 
cáilithe aisiompaithe¹

Beidh na bearta 
i bhfeidhm go dtí go 
dtiocfaidh deireadh leis 
na heasnaimh sa smacht 
reachta

CÉ NA CISTÍ A MBAINFIDH NA RIALACHA NUA LEO?
> cistí uile an Aontais a bhainistítear i gcomhar leis na Ballstáit (bainistíocht chomhroinnte)
> cistí a bhainistítear go díreach nó go hindíreach i gcás inar eintiteas rialtais atá sa tairbhí (údarás náisiúnta, réigiúnach, 

áitiúil, comhlacht dlí poiblí nó eagraíocht phríobháideach ar cuireadh misean seirbhíse poiblí de chúram uirthi)

CAÍONNA EILE A NDÉANFAIDH  
AN BUISÉAD NUA DIFEAR SA RÉIMSE SEO

NA CHÉAD CHÉIMEANNA EILE

Tá cláir áirithe ann a chabhróidh luachanna an Aontais Eorpaigh agus urramú an smachta reachta a neartú agus 
a chumhdach. Mar shampla, an Clár nua um an gCeartas, Cearta agus Luachanna a dhíreoidh ar shochaithe 
cruthaitheacha, cuimsitheacha, daonlathacha agus oscailte a chothú, rud a bhfuil súil ag muintir na hEorpa leis. 
Tabharfaidh an clár sin cumhacht do na saoránaigh trí luachanna, éagsúlacht chultúrtha agus teanga agus oidhreacht 
na hEorpa a chur chun cinn. Cosnóidh sé cearta shaoránaigh an Aontais Eorpaigh agus cabhróidh sé Limistéar Eorpach 
Ceartais a chruthú.

CÉN CHAOI A NOIBREOIDH AN CÓRAS?


